
Vaishnavi Stutih

શ્રીવૈષ્ણવીસ્તુતિઃ

નમો દેવિ મહાભાગે ગમ્ભીરે ભીમદર્શને ।
જયસ્થે સ્થિતિસિદ્ધાન્તે ત્રિનેત્રે વિશ્વતોમુખિ॥ ૧॥
વિદ્યાવિદ્યે જપે જાપ્યે મહિષાસુરમર્દિનિ   ।
સર્વગે સર્વદેવેશિ વિશ્વરૂપિણિ વૈષ્ણવિ॥ ૨॥
વીતશોકે ધ્રુવે દેવિ પદ્મપત્રશુભેક્ષણે ।
શુદ્ધસત્ત્વવ્રતસ્થે ચ ચણ્ડરૂપે વિભાવરિ॥ ૩॥
ઋદ્ધિસિદ્ધિપ્રદે દેવિ વિદ્યેઽવિદ્યેઽમૃતે શિવે ।
શાઙ્કરી વૈષ્ણવી બ્રાહ્મી સર્વદેવનમસ્કૃતે॥ ૪॥
ઘણ્ટાહસ્તે ત્રિશૂલાસ્ત્રે મહામહિષમર્દિનિ   ।
ઉગ્રરૂપે વિરૂપાક્ષિ મહામાયેઽમૃતસ્રવે॥ ૫॥
સર્વસત્ત્વહિતે દેવિ સર્વસત્ત્વમયે ધ્રુવે ।
વિદ્યાપુરાણશિલ્પાનાં જનની ભૂતધારિણિ॥ ૬॥
સર્વવેદરહસ્યાનાં સર્વસત્ત્વમતાં શુભે ।
ત્વમેવ શરણં દેવિ વિદ્યેઽવિદ્યે શ્રિયેઽમ્બિકે ॥ ૭॥
વિરૂપાક્ષિ તથા ક્ષાન્તિઃ ક્ષોભિતાન્તર્જલેઽમલે ।
નમોઽસ્તુ તે મહાદેવિ નમસ્તે પરમેશ્વરિ॥ ૮॥
શરણં ત્વાં પ્રપદ્યન્તે યે દેવિ પરમેશ્વરિ ।
ન તેષાઞ્જાયતે કિઞ્ચિદશુભં રણસઙ્કટે॥ ૯॥
યશ્ચ વ્યાઘ્રભયે ઘોરે ચૌરરાજભયે તથા ।
સ્તવમેનં સદા દેવિ પઠિષ્યતિ યતાત્મવાન્॥ ૧૦॥
નિગડસ્થોઽપિ યો દેવિ ત્વાં સ્મરિષ્યતિ માનવઃ ।
સોઽપિ બન્ધૈર્વિમુક્તસ્તુ   સુસુખં વસતે સુખી॥ ૧૧॥

ઇતિ શ્રીવરાહપુરાણે ત્રિશક્તિમાહાત્મ્યે મહિષાસુરવધો નામ
પઞ્ચનવતિતમોઽધ્યાયે શ્રીવૈષ્ણવીસ્તુતિઃ સમ્પૂર્ણા ।
વરાહપુરાણ । અધ્યાય ૯૫/૫૧-૬૧॥

